Akademik
dengan sa '
positif, kata Baharom

OLEH MARRYAN RAZAN

LOK KAWI: Para pelajar perlu men-
giringi kecemerlangan akademik den-
gan pembangunan sahsiah diri yang
positif bagi mewujudkan generasi yang
berpendidikan dan berdisiplin, kata
Panglima 5 Briged Brig Jen. Baharom
Hamzah.

Beliau berkata pendekatan seumpama
itu penting bagi melahirkan warga yang
cemerlang bukan sahaja dalam bidang pen-
didikan tetapi juga dari segi kepimpinan.

Katanya, ini adalah selaras dengan
wawasan 2020 yang menggariskan hasrat
kerajaan untuk menjadikan Malaysia
sebuah negara maju mengikut acuan
sendiri iaitu maju dari segala segi tanpa
mengikut langkah negara maju yang keliru
dalam persoalan nilai dan budaya yang
akhirnya meruntuhkan masyarakatnya.

“Sebagai pelapis .dan pewaris bangsa,
para pelajar lah yang akan menentukan

corak kepimpinan dan masa depan bangsa
negara ini.

“Qleh itu, penerapan nilai-nilai murni
yang mampu berasimilasi dengan budaya
tempatan diharap dapat membentuk jati
diri anak-anak seterusnya melahirkan
bangsa. Malaysia yang cemerlang, gemi-
lang dan terbilang,” katanya.

Beliau berkata demikian ketika berucap

pada  Majlis Penutupan  Program
Kepimpinan dan Jati Diri, di Dewan
Kinabalu, Kem Lok Kawi, di sini, kel-

marin.

Teks ucapannya dibacakan Ketua Staff
5 Bgd. Lt.Kol Nadzri Che Lah. Program
anjuran Universiti Malaysia Sabah (UMS)
dengan kerjasama Cawangan Pendidikan
Markas 5 Bgd. Kem Lok Kawi 1tu disertai
60 murid Tahun Enam.

Antara lain objektif program itu ialah
memupuk jati diri dan kepimpinan para
pelajar dari peringkat awal, mencungkil
dan menyedarkan pelajar mengenai
kepimpinan dan mendidik mereka agar

dapat bekerjasama mencapai matlamat
negara.

Baharom berkata, program seumpama
ini mampu meningkatkan perkembangan
kendiri yang positif di kalangan pelajar
bagi memenuhi hasrat dan aspirasi
Falsafah Pendidikan Negara.

“Program seperti ini mempunyai agen-
da untuk mempersiapkan diri pelajar den-
gan sifat kepimpinan dan jati diri di mana
ia sangat membantu menghindarkan diri
pelajar dengan sifar negatif dan budaya
yang merosakkan.

“Pelajar pasti berpotensi untuk menca-
pai kecemerlangan dalam pendidikan seki-
ranya dapat membebaskan diri dari terje-
bak dengan sifat dan budaya tersebut,”
katanya.

Beliau berharap program dan kerjasama
seumpama ini diteruskan pada masa akan
datang bagi membentuk dan memban-
gunkan sahsiah diri yang positif di kalan-
gan pelajar.




